
MINUTI

Il-Minuti tal-Laqgħa Nru 17 li saret fit-18 ta’ Ġunju, 2024 ġew konfermati.

DISKUSSJONI DWAR IL-PARENTAL ALIENATION – KONTINWAZZJONI

IĊ-CHAIRPERSON (Onor. Carmelo Abela): Ngħaddu għad-diskussjoni tal-lum, fejn se nkomplu d-diskussjoni dwar il-parental alienation. Din hija t-tielet laqgħa li l-Kumitat qiegħed jieħu fuq dan is-suġġett. Il-ħsieb tagħna hu li nistiednu diversi stakeholders fuq dan l-aspett. Il-ħsieb tal-Kumitat huwa wkoll li mhux biss jisma’ u jara s-sitwazzjoni kif inhi mil-lenti ta’ dawk li jiġu jitkellmu f’dan il-Kumitat, imma rridu nisimgħu wkoll suġġerimenti dwar x’jista’ jsir aħjar jew differenti f’dan il-qasam. Fl-aħħar tal-laqgħat il-Kumitat se joħroġ forma ta’ rapport b’dak li jkun intqal lilna imma l-iktar ħaġa importanti huma s-suġġerimenti li jsiru minn min jiġi jindirizza lill-Kumitat.  

Għalhekk illum bi pjaċir magħna għandna lil Happy Parenting Malta (For Happier Children), hopefully dak għandu jkun dejjem l-għan tagħna u ċjoè li nġibu l-interessi tat-tfal fuq quddiem nett, hi x’inhi ċ-ċirkostanza. Għalhekk nistedinkom tiġu mal-mejda magħna u għall-fini ta’ recording irrid infakkarkom li l-laqgħa qiegħda tiġi video streamed live fuq l-internet bħalissa. Imbagħad fi stadju ulterjuri tixxandar ukoll fuq l-istazzjon televiżiv tal-Parlament. Jiġifieri dak kollu li jintqal hawnhekk mhux biss jiġi recorded imma huwa wkoll pubbliku. Infakkarkom ukoll li qabel tagħmlu l-intervent tagħkom nitlobkom li tidentifikaw lilkom infuskom għall-fini tat-traskrizzjoni ta’ dawn il-laqgħat.   

Nifhem li għandkom preżentazzjoni min-naħa tagħkom. Kif tlestu l-Membri preżenti jkunu jistgħu jagħmlu l-mistoqsijiet jew l-osservazzjonijiet tagħhom. Insejjaħ lis-Sinjura Mary Gauci bħala l-President ta’ din l-għaqda.     

IS-SINJURA MARY GAUCI (President tal-Happy Parenting – Malta (For Happier Children)): Sur President, nirringrazzjakom ta’ din l-istedina. Miegħi hawn il-Viċi President Dr Conrad Borg Manche, is-Segretarju l-Professur Ivan Sammut, is-Sur Anthony Cauchi li huwa l-fundatur u t-teżorier tal-għaqda u s-Sinjura Ingrid Baldacchino li hija waħda mill-psychoterapists tagħna, u hija konsulenta magħna li tagħmel ħafna assessments u councelling sessions f’isimna. Bħala Happy Parenting Malta (For Happier Children) il-missjoni tagħna hija l-prevenzjoni, l-appoġġ u t-terapija for family wellbeing. Ovvjament l-iktar li niffokaw fuqu mil-lat professjonali tagħna huwa proprju fuq il-parental alienation. 

Aħna nlaqqgħu l-membri tagħna, dawk li jkunu għaddejjin minn diffikultà, fiċ-Ċentru Parrokkjali ta’ H’Attard. Konna nlaqqgħuhom kull ġimgħa imma mbagħad minħabba xogħlijiet oħra bdejna nlaqqgħuhom darbtejn fix-xahar, l-ewwel u t-tielet Ħadd tax-xahar. Sibna li l-Ħadd iktar ikunu jistgħu jiġu u meta nkunu hemm ikollna l-preżenza ta’ avukati u nies mill-Ħarsien Soċjali, jiġifieri ma jkunx support group fejn joqogħdu jitkellmu waħedhom. Ġieli noħorġu lill-membri tagħna wkoll u neħduhom a day by the pool, jew norganizzawlhom xi ikla jew inkella ħarġiet fil-kampanja. Imma anke f’dawn l-attivitajiet dejjem ikollna l-professjonisti magħna biex dak li jkun ikun jista’ jitkellem u jindirizza iktar is-sitwazzjoni.   

Noffrulhom ukoll it-terapija. Għamilna fund raising u qegħdin noffru t-terapija, ovvjament bi ħlas. Għandna magħna lil Karl Wright u Michelle Farrugia li jitkellmu fuq parenting skills. Norganizzaw international conferences ta’ kull sena hawn Malta u niġu wkoll mistiedna barra. Aħna qegħdin membri mal-International Council for Shared Parenting u mal-International Parental Alienation Study Group, fost oħrajn. Dawn huma t-tnejn il-kbar. Issa se mmorru Oslo bħala kelliema ewlenin tal-PASG. Is-sena l-oħra morna għall-International Council For Shared Parenting u morna wkoll ir-Rumanija fejn indirizzajna numru ta’ judges u psychotherapists. Hemmhekk aħna konna l-main speakers u kienet ibbażata fuqna. L-avukati ma stednuhomx għal dik il-konferenza għax kienet ġiet organizzata fil-Qorti stess. Tgħallimna minnhom. 

Pereżempju, hemmhekk biex issir judge m’hemmx għalfejn tkun avukat imma tista’ tkun professjonist u tieħu l-kors ta’ avukat. Imma l-iktar li impressjonana kien meta sirna nafu li l-judges ikollhom bżonn jagħmlu psychological test. Every so often lill-judges jagħmlulhom psychological test biex jaraw humiex għajjenin jew jekk għandhomx workload esaġerata. Il-judges hemmhekk huma close ħafna tan-nies mhux bħalna fejn għandek qisu dak l-aloofness bejn il-judges u l-klijenti. Ġieli jgħidulhom biex imorru jieħdu ħsieb saħħithom u mbagħad erġgħu ejjew ħalli nkun nista’ nagħtikom iktar aċċess għat-tfal tagħkom għax xi kultant, f’każ ta’ parental alienation, kif semmejtu fiż-żewġ sessions ta’ qabel, min ikun il-vittma se jkun imkisser.   

Aħna noffru appoġġ u terapija, u noffru diversi korsijiet ta’ parenting skills. Qegħdin abbinati ma’ żewġ food banks għax min ikun vittma ħafna drabi jkollu jitlaq mid-dar, irid iħallas il-manteniment, eċċ., u jispiċċa jitfaqqar. Għandna wkoll min hu professjonist, tobba jew avukati, li huma vittmi ta’ parental alienation! Jiġifieri din ma taħfirha lil ħadd, u allura aħna noffrulhom dan il-basket tal-ikel jew ikel mod ieħor għax iż-żewġ food banks jaħdmu differenti. Xi kultant irridu ngħaddulhom dan il-basket b’mod sottili għax jistħu juru fiex waslu.  

Ġieli jkollna każijiet - Conrad Borg Manche jgħin ħafna lill-membri tagħna – fejn it-tfal ikollhom bżonn psychiatric assistance għax ikunu għejjew jgħidu l-gideb u jipprovaw isibu l-verità u l-verità mhux dejjem se jsibuha. Il-Qorti ovvjament hi dik li hi, fis-sens it-tul taż-żmien ma jgħinx. In-notifiki jsiru tant fit-tul u aħna qed nirrikkmandaw li dawn jibdew isiru b’mod diġitali. Qegħdin nirrikkmandaw li tiġi dekriminalizzata din tal-aċċess u tal-manteniment għax pereżempju, aħna għandna membri li qegħdin il-ħabs fuq allegazzjonijiet u dan mhuwiex ġust! Jekk jinstabu ħatja ħa jeħlu l-ħabs. Fil-parental alienation ħafna drabi se jkollok l-aggressur, l-aljenatur u l-familja kollha involuti. U allura l-vittma, l-aggressur u l-familja kollha għandhom bżonn l-għajnuna. Ġieli jkollok każijiet fejn l-aljenatur ikollu problemi ta’ saħħa mentali u tispiċċa tbati l-familja kollha. 

Bħalissa hemm soluzzjoni li qiegħda taħdem ħafna. U din hija r-reunification therapy. L-ewwel għandek ir-reunification assessment fuq erbat ijiem u mhux tagħmlu f’siegħa. Bħalissa hekk qed nagħmluh, fejn Ingrid tieħu ħsieb li tagħmel l-assessments, imma f’każijiet ta’ parental alienation l-assessment irid isir fuq erbat ijiem, bit-terapista tkun qrib ħafna għall-erbat ijiem f’residenza partikolari, lukanda, eċċ., jekk m’għandhomx id-dar fejn tista’ tkun live-in magħhom jew qrib tagħhom.  Imbagħad għandek it-terapija proprja, ir-reunification therapy, li tieħu 90 ġurnata. Ħafna drabi dawn l-affarijiet ma jiġux emmnuti imma barra ġew ippruvati. It takes a long time to explain. Forsi l-kollegi tiegħi jistgħu jispjegaw aktar fuq dawn iż-żewġ affarijiet.

IĊ-CHAIRPERSON: Tajjeb. Insejjeħ lis-Sinjura Baldacchino.

IS-SINJURA INGRID BALDACCHINO (Psikoterapista u social worker mal-Happy Parenting – Malta (For Happier Children)): Jiena ħdimt għal ħafna snin il-Qorti tal-Familja u għadni sal-lum niġi nominata bħala espert tal-Qorti sabiex nagħmel assessments ta’ dawn il-familji li jkunu għaddejjin minn separazzjoni biex nirrakkmanda x’ikun l-aħjar għat-tfal kemm vis-à-vis aċċess, residenza u bżonnijiet psikoloġiċi tagħhom. Jien ningħaqad ma’ dak kollu li qalet is-Sinjura Gauci imma mmur pass oltre għax nemmen ħafna fil-prevenzjoni. Jien naħseb li kull min jingħaqad bħala familja u jiddeċiedi li jkollu t-tfal jagħmilha b’għan pożittiv u b’għan tajjeb. Però sfortunatament illum qed naraw ħafna relazzjonijiet li mhux qed ikampaw u qegħdin jitkissru. 

Fuq din ma naħsibx li nistgħu nagħmlu wisq, però hemm xi ħaġa li nistgħu nagħmlu u ċjoè nistgħu nipprevjenu milli ssir l-alienation waqt il-proċess ta’ separazzjoni, u anke qabel. Mill-assessments li nagħmel nista’ ngħid li kważi fil-maġġoranza assoluta l-alienation tkun tista’ taraha mill-bidu nett, jiġifieri minn qabel il-ġenituri jmorru għand l-avukati, minn meta l-ġenituri jkunu għadhom lanqas qegħdin kważi jaħsbu biex jisseparaw. U għalhekk nixtieq nagħmel rakkomandazzjoni li bħala pajjiż nieħdu miżuri li jkunu effettivi at that stage għax hemmhekk nipprevjenu ħafna uġigħ lill-ġenituri. Dan ħadd ma jagħmel alienation b’kapriċċ! Aħna nafu li psikoloġikament l-alienation tiġi minħabba li l-ġenitur ikun imweġġa’ jew minħabba sitwazzjonijiet ta’ extra-marital affairs, minħabba xi trawma fil-passat  u anke minħabba tixwix li jkun ġej mill-extended family. Jiġifieri nkunu qegħdin nipprevjenu uġigħ lill-ġenituri, inkunu qed nipprevjenu harm psikoloġiku li llum il-ġurnata din il-ħsara ssir irriversibbli.   

Jien niltaqa’ mat-tfal li kont naf snin twal ilu, li kont naħdem magħhom waqt iż-żmien tal-aljenazzjoni, u llum il-ġurnata dawn huma adulti li waqgħu fil-vizzju tad-droga, li waqgħu f’vizzji koroh jew li għandhom ir-relazzjonijiet tagħhom stess imkissra. Għalhekk ir-repercussions tal-aljenazzjoni huma koroh ħafna u għandhom effett serju ħafna fuq is-saħħa mentali u għal din ir-raġuni li qiegħda nisħaq li għandu jkun hemm il-prevenzjoni. L-iktar ħaġa li hija kontra dawn il-familji tal-alienation huwa ż-żmien.  Sfortunatament il-Qorti tal-Familja għandha l-workload tagħha, u li jiġri hu li dawn ma jingħatawx l-attenzjoni li għandhom bżonn fil-ħin. Mela għandek koppja li qed tissepara, imorru għall-medjazzjoni u normalment il-medjatur se jgħidilhom mill-bidu li hemm aljenazzjoni. Imma sfortunatament jekk ma jsir xejn at that stage jmorru għas-sessions tal-mediations, sitta, tmienja u ż-żmien għaddej, sena, sentejn, imbagħad niftħu kawża u ż-żmien għadu għaddej! Sadanittant il-ħsara qiegħda ssir ma’ dawn it-tfal u ż-żmien għaddej.   

Irridu niftakru li jekk illum it-tfal għandhom 4 snin, jekk jien għamilt ħames snin il-Qorti, se jilħqu jikbru. Jiġifieri ż-żmien tat-tfulija huwa żmien kruċjali ħafna u allura ma nistgħux naħlu ż-żmien nistennew il-proċessi tal-Qorti tal-Familja! U għalhekk li jien flimkien ma’ sħabi dejjem nisħqu fuq l-importanza li jkun hemm bord ta’ professjonisti li meta familja qiegħda tissepara u jindunaw li hemm ħjiel ta’ alienation jgħaddu direttament għand dan il-panel professjonali biex isirilhom assessment biex jaraw jekk verament hemmx alienation jew le. U tiġi diskussa in due time l-intervention li jkun hemm bżonn. Din għandha tkun b’deadlines qosra u ’l bogħod mis-sistema tal-Qorti, fejn iva, is-separazzjoni b’mod legali xorta ssir imma l-aljenazzjoni tat-tfal hija beyond is-sistema legali. Għalhekk nisħaq li għandha tingħata minn bord ta’ nies professjonali u li huma speċjalizzati fl-alienation u fl-assessment tal-alienation u fl-interventi li għandhom bżonn isiru, isiru ’l bogħod mis-sistema tal-Qorti biex ma jinħeliex ħin għat-tfal tagħna.  

Punt ieħor importanti ħafna qabel ma ngħaddi għall-kollegi tiegħi huwa l-issue tax-shared parenting. Ix-shared parenting għandha tkun the rule and not the exception imma sfortunatament qiegħda bil-kontra. Għad hawn ħafna b’din l-idea li t-tfal huma iktar tal-omm milli tal-missier mentri r-riċerka turina li għall-ġid tat-tfal, ovvjament neskludi każijiet fejn hemm l-abbuż u fejn it-tfal mhumiex safe, dejjem ikun aħjar meta jkun hemm shared parenting. So it is important that shared parenting becomes the rule and not the exception. Imbagħad ħalli jkun hemm każi fejn xi ħadd għamel assessment u ra li hemm każ partikolari u b’shared parenting insolvu ħafna problemi għaliex insolvu l-issue wkoll tal-manteniment u nsolvu l-issue tal-alienation għax it-tfal ikollhom equal time. Aħna għandna vantaġġ kbir li aħna pajjiż żgħir u allura m’għandniex skuża ta’ distanzi twal. L-omm u l-missier l-aktar li jistgħu jkunu ‘l bogħod minn xulxin hu jekk xi ħadd qiegħed Malta u xi ħadd qiegħed Għawdex. That is the furthest we can go, so we can make this work.

IĊ-CHAIRPERSON: Grazzi ħafna. Is-Sur Cauchi. 

IS-SUR ANTHONY CAUCHI (Happy Parenting – Malta (For Happier Children)):  Jiena l-fundatur tal-għaqda u nissapportja dak li qalu s-Sinjura Gauci u s-Sinjura Baldacchino. Sur President, fil-laqgħat preċedenti inti semmejt li rridu nsibu soluzzjoni.  Naħseb li s-soluzzjonijiet diġà semmewhom illum is-Sinjura Gauci u s-Sinjura Baldacchino, fejn dawn is-soluzzjonijiet iridu l-ħin. L-aħħar darba s-Sinjura Darmanin semmiet - Ingrid għadha kemm aċċennat għalih illum – ukoll il-ħin. Il-ħin huwa l-ikbar ħabib tal-aljenatur u l-ikbar għadu tat-targeted parent! Il-ħin huwa kruċjali u allura għalfejn ma jsirx dan l-assessment intensiv bħalma jagħmlu f’investigazzjonijiet oħra, u tagħmel dan il-live-in?! 

Aħna ilna nsostnu dawn l-affarijiet tax-shared parenting u fuq l-aljenazzjonijiet u li nfajru u nħammġu lil dak li jkun mingħajr ġustifikazzjoni. Mhux qegħdin ngħidu li hemm ġustifikazzjoni għax jekk hemm ġustifikazzjoni ... Kieku nagħmlu parenting plan u nagħmlu 50% 50% shared parenting mill-bidu nett. Il-motto tagħna huwa li t-tfal u l-familja mhumiex posthom il-Qorti. Aħna fejqan għandna bżonn bħala ġenituri u jien hawnhekk qiegħed nirrappreżenta lill-ġenituri. L-aħħar darba għamilt aċċenn għaliha inti wkoll għax smajtkom u nirringrazzja lid-Direttorat li qed jagħmel dan il-five factor model li qiegħda tagħmlu Dr Amy Baker. Dan ilni nsostni ħafna dwaru jien. Tista’ tinduna x’inhi, jekk hijiex parental alienation jew inkella abbuż ieħor.  

Jekk inhu abbuż ieħor nagħmel l-SAV imma jekk inhu parental alienation mill-ewwel nieħu t-tfal minn dik id-dar għal għand il-ġenitur l-ieħor li qiegħed jiġi targeted. L-Onor. Katya De Giovanni staqsiet għalfejn għandhom ikunu bl-uniformi l-pulizija meta jmorru biex iċaqalqu t-tfal meta hemmhekk se toħolqilhom a secondary trauma. Aħna qegħdin ngħidu ‘l bogħod mill-pulizija, ’il bogħod mill-Qrati u ’l bogħod mill-avukati għax aħna fejqan għandna bżonn. Ejja nagħmlu 50% 50% equal shared parenting. Niftakar lill-Onor. Davina Sammut Hili meta kienet sindku bil-banners ... Għandna l-Onor. Malcolm Paul Agius Galea li kien ġie l-konferenza tagħna u tkellem fuq mara li marret għandu u qaltlu li t-tifel dejjem qed ikun marid fl-istess ħin tal-aċċess. U din il-mara ħaditha kontra l-Onor. Agius Galea meta bħala tabib ma riedx jagħtiha ċertifikat! Din qalha pubblikament, jiġifieri dawn l-affarijiet qegħdin jiġru u l-awtoritajiet jafu bihom. 

L-Onor. Attard Previ qalet ukoll li ġieli n-nies jiġu fuqhom bħala leġislaturi. U hekk hu.   Jekk intom m’intomx se tbiddlu l-liġi sfortunatament se jibqa’ ikollna avukati jew inkella mħallfin - mhux biex inweġġagħhom – li forsi jkunu għajjenin jew inkella jkunu għaddejjin huma stess minn xi trawma ... Inti hemmhekk għandek twarrab, tirriżenja u mhux tibqa’ f’dik il-kariga jekk m’intix kapaċi tieħu dik id-deċiżjoni! Jew inkella nqabbdu lill-espert, bħalma hija s-Sinjura Baldacchino, jew lil xi ħaddieħor, imbagħad inqabbdu lid-Direttorat biex jagħtu rakkomandazzjoni u mbagħad l-avukati jaraw kif se jiskrutinjaw dawn l-affarijiet u l-imħallef jiddeċiedi. X’jiġifieri jiddeċiedi? Mela inti jew se tqabbad espert biex toqgħod fuq dak li jgħidlek ... U dan il-mudell li għedna aħna tar-reunifcation investigation programme joqgħod fuq ir-rakkomandazzjoni ta’ dan il-bord li qed insemmu jew ta’ din l-esperta.  

Jiena ngħid li kull sekonda, kull minuta, kull ġimgħa, kull xahar u kull sena li tgħaddi ’l bogħod minn dak il-ġenitur li aħna għamilnieh ħati qabel ġie pprovat huwa kollu ħin mitluf! Irridu nagħmlu l-SAV u bilfors irridu noqogħdu nkaxkru saqajna u ndewmu. Imma dak il-ħin li tlifna min se jġibu lura? L-arretrati tal-manteniment mill-ewwel nagħtuhom lura imma mbagħad qiegħda ssir exploitation fuq it-tfal u qed nużawhom bħala arma biex nisfruttaw lill-ġenitur u lill-familjari tiegħu. Semmejtu wkoll in-nanniet u fil-fatt aħna naħdmu ħafna mal-għaqda tan-nanniet. Imma għalfejn qed jiġu sfruttati dawn in-nies? Il-familja l-oħra m’għandhiex x’taqsam! Inti fjura tħawwilha u mbagħad jekk taqtagħlha nofs l-għeruq ma naħsibx li se tikber tajjeb! Meta nitkellem fuq dan is-suġġett inħossni emozzjonat u passjonat ħafna. Issa fuq l-aspett legali jitkellmu l-kollegi tiegħi. 

IĊ-CHAIRPERSON: Grazzi ħafna. Il-Professur Ivan Sammut.

Il-PROFESSOR IVAN SAMMUT (Happy Parenting – Malta (For Happier Children)): Se nipprova nkun fil-qosor kemm nista’ u se nieħu l-aspett prattiku aktar milli l-aspett teoretiku. Mingħajr ma nidħol fuq il-parental alienation as such, hemm ħafna kwestjonijiet li għandhom x’jaqsmu mal-Liġi tal-Familja li b’mod indirett qed jikkawżaw il-parental alienation. Naturalment b’parental alienation wieħed jifhem li għandha tkun bejn il-ġenituri imma ħafna drabi qed nispiċċaw f’sitwazzjonijiet fejn mhux l-intenzjoni tiegħu imma l-Istat qed jispiċċa jgħin ġenitur kontra ġenitur ieħor! U se nagħti xi eżempji prattiċi ta’ kif din qiegħda sseħħ fil-prattika hawn Malta u forsi kif il-leġislatur, mingħajr ħafna diskussjonijiet jista’ jindirizza ċerti aspetti partikolari mingħajr ma jidħol eżatt fuq il-kunċett tal-parental alienation. 

Pereżempju, kelli każ ta’ persuna li riedet tibdel l-aċċess minn SAV għal non SAV. Ipprovaw jinnotifikaw lill-omm imma ħadu 13-il xahar! Sadanittant f’dawn it-13-il xahar waqaf kollox u l-missier għamel aktar minn sena ma jarax it-tfal tiegħu sempliċiment għax ma setgħetx issir in-notifika tal-Qorti! Din hija xi ħaġa li nistgħu nibdlu l-mod ta’ kif isiru n-notifiki, għallinqas fil-Qorti tal-Familja, għaliex b’hekk inkunu diġà qegħdin nippruvaw nipprevjenu li ssir il-parental alienation. Mela ċitazzjoni tal-wardens nistgħu ninnotifikawha fil-Gazzetta tal-Gvern u naf min spiċċa sab ċitazzjoni li lanqas biss kien jaf biha, imma niġġustifikawha fil-Gazzetta tal-Gvern. Imma mbagħad fuq każ biex il-Qorti tisma’ l-opinjoni tan-naħa l-oħra u biex persuna jkollha aċċess aħjar għal uliedha, dik in-notifika ma ssirx fuq il-Gazzetta tal-Gvern u ndumu 13-il xahar biex nibagħtuha! Dawn huma emendi li lanqas hemm għalfejn diskussjoni fuqhom imma wieħed jista’ juża t-teknoloġija u bi ftit emendi żgħar il-Qorti tal-Familja tkun tista’ taħdem aħjar.

It-tieni ħaġa hija l-kwestjoni ta’ għarfien min-nies, tal-istakeholders li fil-mument jieħdu d-deċiżjoni. Issa fuq parental alienation hawn għarfien tiegħu, però wisq nibża’ li ħafna avukati li jaħdmu fil-Qorti tal-Familja jew ma tantx jafu jew m’għandhomx interess li jkunu jafu fuqha din. U xi kultant tara anke fil-midja n-nies li qed jippruvaw jippromovu r-riformi u hemm min għandu interess personali li ma ssirx dik ir-riforma partikolari. Ħa nagħti xi ftit eżempji prattiċi. Fil-Qorti tal-Familja - bħalma semmejna r-Rumanija aktar qabel - jrid ikollok nies dedikati fuq il-familja. Hija inaċċettabbli li avukat filgħodu qiegħed jaħdem fuq kawża kriminali, imbagħad irid imur jarresta vapur u wara se jitkellem fuq it-tfal! Ma nistgħux inkunu jack of all trades!  

Il-Qorti tal-Familja titlob ċerta teknikalità li mhuwiex biżżejjed li tkun taf il-liġi imma jrid ikollok ċerta background psikoloġiku tal-familja jew inkella jrid ikollok attenzjoni fuq il-familja. Allura tajjeb li flimkien mal-awtoritajiet, mal-Kamra tal-Avukati, eċċ., jippruvaw jindirizzaw il-fatt li l-avukati u l-imħallfin li jaħdmu fil-Qorti tal-Familja jridu jkunu iktar ikkonċentrati fuq ix-xogħol tal-Qorti tal-Familja u mhux ikollok xi ħadd jaqbeż minn ħaġa għal oħra.

It-tieni nett biex inti tkun imħallef tajjeb fil-Kriminal u fil-Kummerċjal trid ċerta skills li forsi fil-Qorti tal-Familja tirrikjedi skills differenti. Ma jistax ikollna sitwazzjoni fejn ikollna mħallfin jimxu minn qorti għall-oħra, mill-Kriminal għaċ-Ċivil, eċċ., u mbagħad indaħħlu l-Qorti tal-Familja fin-nofs għax il-Qorti tal-Familja hija qorti speċjalizzata u trid ċerta attenzjoni. Pereżempju, l-Iżrael jaħtru mħallfin għall-Qorti tal-Familja biss. Issa jekk din forsi problema għax trid tbiddel is-sistema ta’ kif taħdem il-Qorti Maltija, forsi wieħed jista’ jindirizzaha billi bħalma għandna bordijiet tal-kera, eċċ., l-imħallef ikun assistit minn esperti li mhumiex avukati imma jkunu psikoloġisti, li jkunu jistgħu jgħinu lill-imħallef jasal għad-deċiżjonijiet. Ħafna drabi jintilef il-ħin għax ma jkunux jafu min hu l-espert. Jien naf b’każ fejn għaddew sitt xhur sakemm inħatar espert! U dan kollu ħin moħli. Nerġa’ ngħid li dawn huma affarijiet żgħar li meta mbagħad jibdew jakkumulaw il-parental alienation tibda tiffjorixxi. Issa l-Istat dejjem għandu l-obbligu li jagħmel xi ħaġa.  

Parental alienation hija bħal meta inti għandek bżonn trattament mediku mill-Emerġenza. Fil-fatt meta tmur l-Emerġenza ma tinqediex first come, first served imma skont il-gravità tal-każ. Issa immaġinaw id-Dipartiment tal-Emerġenza li biex jaħdem irid il-permess jew tal-amministratur tal-isptar jew ta’ xi konsulent li ma jkunx hemmhekk! Sfortunatament hekk hi s-sitwazzjoni tal-Qorti tal-Familja. Ikollok esperti li jridu jieħdu azzjoni imma jridu joqogħdu jistennew il-Qorti, u jridu joqogħdu jistennew in-notifika, u xahar wara xahar, iż-żmien għaddej u meta mbagħad tittieħed deċiżjoni jkun tard wisq! Imbagħad tasal f’sitwazzjoni fejn tibda tistaqsi x’tista’ tagħmel imma f’dak l-istadju ma tkun tista’ tagħmel xejn! Dawn huma kollha affarijiet żgħar li lanqas hemm bżonn insemmu l-kelma “parental alienation” li kieku jiġu indirizzati. Issa l-parental alienation mhux se tiġi solvuta xi darba imma żgur li nistgħu nnaqqsuha.   Allura tajjeb li nużawhom dawn it-tip ta’ affarijiet.  

Il-quddiem tajjeb li wieħed jikkonsidra wkoll affarijiet li huma long term. Pereżempju, fl-opinjoni tiegħi l-FSWS għandu jkollu unit speċjalizzat għal dawn it-tip ta’ każijiet, forsi jkun hemm aġenzija jew xi ħaġa simili li tkun indipendenti bħalma hija l-Planning Authority, li tieħu ħsieb issues li għandhom x’jaqsmu ma’ manteniment u aċċess tat-tfal. M’għandekx għalfejn tmur il-Qorti biex tbiddel kuntratt ta’ separazzjoni għar-rigward it-tfal u l-manteniment għax dawn huma affarijiet tal-ħajja ta’ kuljum.   Immaġina għandek separazzjoni, kollox qiegħed jaħdem u mbagħad ġiet xi pandemija, bħalma kellna l-Covid-19, u tispiċċa bla xogħol. U ma tistax tħallas aktar il-manteniment. Sakemm inbiddel il-kuntratt il-Bambin biss jaf kemm se jgħaddi żmien! Jiġifieri s-sistema mhijiex effiċjenti biżżejjed biex tirreaġixxi għar-realtà tal-ħajja ta’ kuljum. 

Allura importanti fl-opinjoni tiegħi li neliminaw it-338Z u l-LLL tal-Kriminal għax dawn l-affarijiet m’għandhomx ikunu kriminalizzati, u lanqas li kieku, fil-verità mhumiex qed jaħdmu. Għaliex? Jekk pereżempju, inti llum tagħmel rapport li l-aċċess mhux jaħdem, jinstema’ l-Qorti xi sena u nofs oħra. Sa sena u nofs oħra mhux jiġi irrilevanti?! Anke jekk jinstab ħati s-sistema mhux qed taħdem. Din mhux kwestjoni li ssib ħati imma rridu nsibu mod biex it-338Z, dawk il-kawżi kollha nneħħuhom minn hemm għax qed ikunu ta’ burden fuq is-sistema tal-Qorti għal xejn u nħallu l-Qorti tikkonċentra fuq każijiet iktar importanti u iktar serji. Fl-istess ħin jekk ikollok din l-aġenżija barra l-Qorti, dawn l-affarijiet ikunu jistgħu jiġu ttrattati b’mod iktar espedit mingħajr il-formalità żejda li sfortunatament il-Qorti toħloq.

IĊ-CHAIRPERSON: Grazzi ħafna. Dr Conrad Borg Manche. 

DR CONRAD BORG MANCHE (Happy Parenting – Malta (For Happier Children)): Jiena naħseb li to sum it it all up l-iktar ħaġa li tkisser lin-nies hija l-inċertezza. Dawn l-affarijiet qiegħed ngħixhom fil-Qorti, fejn għandi ħafna każijiet li jien insejħilhom estremi, ta’ klijenti qegħdin il-ħabs fuq allegazzjonijiet foloz! M’hemmx skrutinju bħan-nies u dawn l-affarijiet ma jiġux investigati sew. L-inċertezza qiegħda teqred lin-nies u dawn in-nies jiġu f’punt li minflok inkun l-avukat tagħhom nagħmilha tal-psikologu għax nispiċċa inqawwilhom qalbhom! Issa ma nagħtihomx tort li jkunu qalbhom maqtugħa! Huma jgħiduli li jammirawni għax niġġieled għalihom imma jien ngħidilhom li nammira lilhom għax kieku nkun fil-pożizzjoni tagħhom ma nafx x’nagħmel. 

Jien għaddejt minna wkoll din l-affari u għalhekk qiegħed niġġieled għal dawn in-nies. Ilna b’shared parenting għal erba’ snin u naf li taħdem u taħdem b’mod perfett. It-tfal qishom daqslikieku għadna flimkien u b’hekk ma jkunx hemm ċans ta’ parental alienation. U ma nistax nifhem għalfejn din mhux qed narawha. L-istess il-Qorti, ma jirraġunawx hekk għax ma jaqblux. Imma skużi mela t-tfal mhux tiegħi? X’jiġifieri tiddeċiedi inti? Jekk jien ġenitur idoneju biex inrabbi t-tfal tiegħi għaliex għandu jiġi mħallef u jgħidli le ma nistax inrabbihom jien imma nista’ narahom biss tmien sigħat?! Jiddispjaċini imma dawn l-affarijiet lanqas jitwemmnu. X’qed nistennew biex inbiddluha din? Tafu xi ħsara se nkunu qed nagħmlu lil dawn it-tfal ’il quddiem?! 

Sibt studju li sar l-Amerika u li ġie adottat għal hawnhekk li jgħid li 70% tat-tfal li jitrabbew bla missier - għandi klijent jara t-tfal tiegħu darba kull ħmistax, jiġifieri 26 ġurnata fis-sena - jispiċċaw kriminali għax m’għandhomx l-awtorità tal-missier! Mela aħna qegħdin neqirdu l-familja għax m’għandekx l-awtorità tal-missier u l-imħabba tal-omm. U dak hu prinċipju fundamentali u ċjoè li t-tfal għandhom bżonn iż-żewġ ġenituri.  Issa bis-sistema kif inhi min irid jabbuża, kif qalu tajjeb qed juża s-sistema bażwija li għandna biex jabbuża minnha. Għandek allegazzjonijiet foloz. Għandi klijent naħlef għalih li spiċċa l-ħabs u kien se jiġġennen għax il-mara tiegħu allegat ċerti affarijiet fuqu. U spiċċa l-ħabs. Dan professjonist u jafha l-liġi. Spiċċa l-ħabs u kien se jiġġennen fuq affarijiet li m’għamilx għax is-sistema hija faċli ħafna li tabbuża minnha. 

Pereżempju, fl-antik l-ewwel seduta, minflok tmur għall-medjazzjoni, u ħafna mill-medjazzjonijiet ikunu ħela ta’ ħin fil-verità għax wieħed jgħid kontra l-ieħor u dejjem jimxu minn seduta għal oħra! Issa ġej is-Sajf u għandna tliet xhur oħra. Mela minflok medjazzjoni kien jarahom imħallef fl-ewwel seduta u kien jisma’ liż-żewġ partijiet. Naħseb minflok morna ’l quddiem morna lura għax dik naħseb vera kienet tajba li l-ewwel seduta tkun quddiem l-imħallef u jitkellmu ż-żewġ partijiet ħalli l-imħallef jieħu idea tal-partijiet kif inhuma u x’għandhom ġo fihom dawn in-nies. Anke l-partijiet il-fatt li dehru mill-ewwel quddiem l-imħallef ikollhom ċerta sudizzjoni u mhux bl-avukati jiġġieldu fil-vojt u jaħlu l-ħin ta’ xulxin! 

Naħseb għandna opportunità tad-deheb biex nagħmlu ħafna ġid f’dan il-pajjiż għall-familji kollha għax kif għedt fil-bidu l-inċertezza qiegħda teqred lin-nies minn ġewwa.   Għandi każ li diġà ilu 7 snin, joħorġu digriet pendente lite, fejn l-imħallef iddeċidiet li għandu €700 manteniment, iċ-ċirkostanzi tiegħu nbiddlu radikalment dan u l-imħallef ħallitulu hekk u spiċċa f’ċirku vizzju, jidħol il-ħabs u jitolbuh il-manteniment ta’ meta kien il-ħabs! Dawn l-affarijiet imorru kontra l-Kostituzzjoni u fil-fatt hemm kawża kostituzzjonali u b’interim measure - jien għamilt ħames snin nistudja l-Univeristà  biex insir avukat u dan għamel 7 snin jistudja fuq id-drittijiet tal-bniedem u sar espert f’dan il-qasam - żammejnieh barra mill-ħabs. Huwa ċar u tond li qed jinkisrulu d-drittijiet fundamentali tiegħu. Jien nappella lill-Gvern biex jindirizza dan il-punt għax inkunu qed nagħmlu ġid kbir lill-familji kollha. Illum hawn persentaġġ enormi ta’ separazzjonijiet, jiġifieri l-ġid li se nkunu qed nagħmlu, jekk jirnexxilna nbiddluha din il-liġi, se tkun across the board u għall-futur tal-pajjiż ukoll.

IĊ-CHAIRPERSON: Grazzi ħafna tal-preżentazzjoni tagħkom. Nilqa’ magħna lill-Onor. Graziella Attard Previ li kienet fil-Kamra minħabba li kellha tagħmel intervent fuq xi liġijiet li qed jiġu mressqa. Rimarki? L-Onor. Paula Mifsud Bonnici.

ONOR. PAULA MIFSUD BONNICI: Żewġ punti żgħar. Joħroġ ċar minn dak kollu li għedtu li l-investiment għandu jkun fit-taħriġ ta’ kull persuna involuta f’dan il-qafas kollu u allura l-ġenituri, it-tfal u min qed jieħu d-deċiżjonijiet, l-avukati u l-imħallfin. Allura rridu nħarsu lejn dan l-investiment. Jekk fhimt sew il-qofol ta’ kollox huwa kif se nkunu qegħdin naqbdu l-problema sa mill-bidu nett biex jekk jista’ jkun jekk se jkun hemm separazzjoni, it-tfal u wieħed mill-ġenituri ma jkunux vittma ta’ aljenazzjoni. Nifhem li xi kultant hija diffiċli, u allura fejn għandek parti waħda li mhux qed tikkoopera jrid ikun hemm xi ħadd li jieħu deċiżjoni. L-ewwel il-Prof. semma li jekk hemm tibdil fiċ-ċirkostanzi, u allura trid tibdel il-kuntratt tas-separazzjoni, il-liġi tgħidlek li ma tistax taqbad u tagħmel dan jekk mhux bl-awtorizzazzjoni tal-istess Qorti. U allura xtaqtek Dr Manche li tagħtina aktar ħjiel tas-suġġeriment tagħkom. Jekk għandek missier li ma jistax jibqa’ jmantni lit-tifel, u allura bi tpattija l-mara jew tista’ tkun viċi versa, ma tagħtix aċċess lill-ġenitur l-ieħor, x’inhi s-soluzzjoni li taħsbu li hija l-aħjar f’dik iċ-ċirkostanza?   

IS-SUR  ANTHONY CAUCHI: Jien kont ngħix l-Awstralja u hemmhekk għandhom Child Support Agency. Issa bħalma qal il-Prof. jekk hemm aġenzija tieħu ħsieb dawn l-affarijiet m’hemmx għalfejn noqogħdu mmorru l-Qorti. Jekk hemm sitwazzjoni ta’ Child Support Agency, u hemm problema ta’ manteniment jew aċċess, jekk ikun hemm 50% 50% shared parenting l-ewwel santu ħaġa mhux se jkollok dik il-problema għax il-manteniment jisfaxxa fix-xejn! Kulma jkun hemm fuq l-edukazzjoni u s-saħħa u dawk jinqasmu ndaqs. IIlum il-ġurnata ż-żewġ ġenituri jaħdmu indaqs u allura fejn hi l-problema? Jekk irridu ndaħħlu l-missier fil-ħajja tat-tfal għax 70% li huma bla missier qegħdin jispiċċaw kriminali u qed naraw ukoll 27 raġel fis-sena li qed jikkommettu suwiċidju u 3 nisa ... Għalfejn m’għandniex xelter għal dawn il-missirijiet? 

Issa mhux qed ngħid missirijiet biss għax hemm ommijiet li qed iħallsu manteniment ukoll. Dawn diġà huma vulnerabbli u mbagħad jispiċċaw mal-avukati ... Din għedtha pubblikament fuq it-televiżjoni u se ngħidha hawnhekk ukoll; tliet avukati partikolari fejn wieħed minnhom qalli li għandu l-warrant biex jigdeb hemm ġew! Dan x’diskors hu! Omm tifla tiġi quddiemna u tgħidilna li ġiet coached mill-avukat tagħha biex ma tħallihx jara lit-tfal ħalli jkissruh u jeħdulu kollox! Dan x’diskors hu! Oħra qaltli għalfejn qiegħed niskanta! Jekk m’intix kapaċi jġellidhom fil-Qorti tal-Familja m’intix tajjeb biex tkun avukat! B’kull rispett imma l-avukati mhux posthom il-Qorti! Il-ġenituri fil-familja mhux posthom il-Qorti. Ejja nieqfu nisfruttaw lil dawn in-nies! 

Issa mhux qed ngħid li kollha l-istess. Hemm min hu avukat ġenwin. Mela m’hemmx avukati tajbin imma sfortunatament jekk inti ġenwin u jien ħażin, inti se tinqabad f’dak iċ-ċirku li jien se nagħmel minn kollox biex nipproġetta divide to rule biex inkisser! Jien għandi t-tebgħat fuqi u se nipproġetta dawk it-tebgħat fuqek biex l-Onor. Paula Mifsud Bonnici tidher il-kerha, tidher il-ħażina u jien nidher il-perfett. U dak li qed jiġri prattikament f’dawn il-każijiet. Issa wieħed mill-ġenturi jista’ jkun hekk, li jkun hemm issues ta’ mard mentali imma meta għandek l-awtorità li għandha l-issues tagħha ... Is-Sinjura Gauci semmiet l-iskrutinju tal-imħallfin ġewwa r-Rumanija. Pereżempju, tista’ tkun Ingrid Ii tiġi mħallfa għax jgħaddu minn skrutinju u jagħmlu kors intensiv l-Università. Din xi ħaġa long-term u semmejnieha mal-Prim Ministru waqt il-public consultation li saret. Imma ma jistax ikun li nibqgħu sejrin b’dan il-mod.   

Sur President, inti semmejt li trid tinstab soluzzjoni. X’inhi s-soluzzjoni? Bħala Happy Parenting Malta qegħdin nagħtuhom is-soluzzjonijiet. X’qed nistennew? Il-liġi fuq il-femiċidju għaddiet f’erba’ ġimgħat! Allura x’inhi l-problema hawnhekk? Ilni disa’ snin inħambaq fuqhom dawn l-affarijiet. Nista’ nkun naf x’inhi l-problema? Hemm reżistenza fuq il-50% 50% shared parenting. Ma nistax nifhem. Veru mhux kulħadd fl-istess keffa imma mbagħad mhux sew li nisfruttaw dawn il-familji u nkissruhom u nkissru lit-tfal! 

Ħaġa oħra li nixtieq insemmi hija d-DNA mat-twelid. Għaliex ma jsirx reġistru tal-missirijiet? Din qalili xi ħadd riċentement li jaħdem mal-Gvern; meta tmur tirreġistra tarbija bħala unknown father għaliex ma tiġix obbligata li jsirilha d-DNA u titniżżel fir- Reġistru Pubbliku? Għaliex għandna problema fejn il-missier qiegħed ifarfar u l-omm ovvjament qiegħda tieħu din id-deċiżjoni li tagħmlu unknown father biex trabbi lit-tarbija waħedha jew inkella għax trid tmur il-Qorti biex iġġiegħlu jieħu r-responsabiltà. Imma min-naħa l-oħra għalfejn missier għandu jiġi wżat għax m’hawnx sperm bank u allura nużaw missier ġenwin li jrid ikun involut fil-ħajja tat-tarbija u jrid imur jittallab il-Qorti għad-DNA?! 

Fejn huma d-drittijiet u l-aħjar interessi għat-tfal? Fejn hi l-vuċi tat-tfal? Dejjem nitkellmu fuq il-vuċi tat-tfal u li l-vuċi tat-tfal alla jbierek sagrosanta! Jekk it-tfal qegħdin jigdbu u jħammġuni lili jew iħammġu lil ommhom għax ġew programmati u ġew influwenzati kontra dak il-ġenitur, mela allura nemmnuhom. Għalhekk aħna qed ngħidu li hemm bżonn li nirranġaw l-affarijiet.  

IĊ-CHAIRPERSON: Dr Borg Manchè.

DR CONRAD BORG MANCHÈ: Fuq il-manteniment l-Ingilterra għandhom sistema vera tajba u jekk tidħol online ssibha. Din titfa’ kemm jaqla’ il-ġenitur u kemm ikun ħin miegħu t-tifel jew it-tifla u taħdimilek is-sistema. Għalfejn hawn Malta għandna diskrezzjoni assoluta f’idejn l-imħallfin u min għandu €200 u min għandu €350. Ċerti ammonti qed jitfgħu lin-nies f’diffikultà kbira. Għandi klijent partikolari ma jistax iħallas, allura x’jagħmel? Ibigħ il-fwied?! Tiġi f’ċirku vizzjuż kif għedt l-ewwel, fejn tispiċċa l-ħabs għax m’għandekx biżżejjed biex tħallas. Nagħmillek rapport wieħed wara l-ieħor u appelli. Dawn jispiċċaw jidħlu fi spejjeż kbar. Lil din il-persuna partikolari qiegħed naħdmilha b’xejn għax bla flus u jekk inħalliha tispiċċa tegħreq! 

Mort narah kellu xebgħa kawżi, tant li bil-kemm stajt nemmen. Ħadt gost għax tgħallimt ħafna miegħu, però dan spiċċa mkisser u qalli li kieku ma kontx jien għalih kien jispiċċa mejjet jew għomru l-ħabs. Dan jixtieq ikun missier imma l-parir legali li tawh fil-bidu kien ħażin. Għandu file oħxon immens imma l-affarijiet li fih kienu ħżiena għax l-affarijiet li qiegħed nindirizza llum għalih suppost indirizzawhom fil-bidu! Jien għadni lanqas qrajtu kollu l-fajl tiegħu. 

Dawn in-nies jispiċċaw jidħlu f’diffikultajiet kbar li lanqas nistgħu nimmaġinaw. Dan spiċċa jittallab biex jara lit-tifel tiegħu. Huwa missier eżemplari u daħal f’dawn l-ispejjeż legali kollha plus li ilu seba’ snin għaddej bil-kawża tiegħu! Tispiċċa l-ħabs, toħroġ mill-ħabs u jippretendu li ssib xogħol li jħallsek €2000 biex tħallas €700 manteniment! Kif jista’ jkun?! Qed ngħidu lin-nies agħmlu l-impossibbli. Miraklu jrid jiġri dan biex jiġi f’postu. U l-Gvern f’dawn iċ-ċirkostanzi għandu jgħinhom lil dawn in-nies. Daqskemm ngħinu nies! Min jispiċċa f’dawn iċ-ċirkostanzi għandu jiġi megħjun biex almenu jsib saqajh ħalli jkun jista’ jiġi f’tiegħu u jikkontribwixxi.
IĊ-CHAIRPERSON: Qabel nagħti l-kelma lill-kollegi tiegħi jkolli nistqarr li qabel dawn il-laqgħat ma kontx daqshekk konxju ta’ xi tfisser parental alienation u l-konsegwenzi kollha tagħha. U naħseb dawn it-tliet laqgħat xeħtu aktar dawl fuq dan is-suġġett, u għalhekk bħala Kumitat iddeċidejna li proprju nitkellmu fuq dan is-suġġett. Naħseb importanti li jkun hemm ċerti prinċipji l-ewwel u qabel kollox. U l-ewwel prinċipju huwa l-interess tat-tfal. Fil-laqgħa preċedenti waħda mill-mistoqsijiet li għamilt lid-Direttorat kienet proprju min qiegħed jitkellem f’isem it-tfal. Donnu li hemmhekk hemm ċertu vakuum avolja mid-Direttorat qalulna li huma jirrappreżentaw l-interessi tat-tfal sa ċertu punt. Imma jidher li we are a bit too far milli xi ħadd verament jirrappreżenta l-interessi tat-tfal. Ovvjament ikun hemm ċirkostanzi fejn il-ġenituri jużaw lit-tfal tagħhom fil-kawża li jkollhom u allura nużawhom kontra l-mara tiegħi, il-mara tużahom kontra tiegħi, and so on and so forth. U allura t-tfal qishom iktar spiċċaw għodda f’idejn il-ġenituri biex il-parti l-oħra tieħu inqas jew biex jien nieħu aktar. 

Intom illum tkellimtu ħafna fuq ir-riperkussjonijiet li jista’ jkun hemm u tkellimtu wkoll fuq l-aspett tal-liġi. Għedtulna li b’interventi mhux straordinarji nistgħu nirbħu ammont ta’ ħin u dak il-ħin ifisser inqas problemi. Ovvjament b’interventi aktar b’saħħithom is-sitwazzjoni tkun ħafna aħjar. Mhux se tkun perfetta imma tkun ħafna aħjar għax ovvjament qisu qed tindikaw li għandu jkun hemm daqsxejn waħda ta’ rivoluzzjoni f’dak li għandu x’jaqsam mal-aspett leġiżlattiv.  


Sur Cauchi, inti għamilt referenza għall-konferenza li kien hemm fuq ir-riforma tal-Qorti tal-Familja. Nifhem li kontu preżenti għaliha u nifhem li għaddejtu wkoll il-feedback tagħkom u tħossu li dak li tkellimtu fuqu, ftit minnu, ħafna, jew whatever, se jiġi indirizzat fir-riforma jew fit-tibdil li qed jiġi propost s’issa min-naħa tal-Gvern. Hawnhekk f’dan il-Kumitat ħadd minna mhu involut fid-diskussjonijiet tal-Eżekuttiv fuq dan is-suġġett imma naħseb li ġiet tajba din id-diskussjoni għax il-Parlament u l-Kumitat issa jistgħu jikkontribwixxu iktar b’għarfien. Għalhekk bdejt b’xi ħaġa tiegħi personali li qed nifhem aktar dan is-suġġett u li allura meta tiġi d-diskussjoni fil-Parlament inkunu nistgħu nitkellmu fuq dak li smajna u fuq dak li ddiskuta l-Kumitat. Imma tħossu li dak li qed jiġi propost issa mill-Ministeru konċernat huwa biżżejjed jew inkella mhux qiegħed jindirizza ċerti affarijiet?     

Laqatni l-punt li semmejtu li x-shared parenting should be the rule, jiġifieri ma tibqax f’idejn is-sentenza tal-Qorti tal-Ġudikanti imma li jkun hemm xi forma ta’ bord li r-regola ewlenija tkun li t-tfal huma tal-koppja. Issa problemi bejn il-koppji se jinqalgħu sfortunatament, u ma nistgħu nagħmlu xejn fuqhom. Imma għalhekk il-punt ta’ tluq għandu jkun l-interess tat-tfal. Mela fl-interess tat-tfal, irrispettivament jekk il-ġenituri għandhomx good relation jew le, awtomatikament immorru għax-shared parenting bil-proviso li semmejtu intom.    

Xtaqt insemmi wkoll fuq kif jiġi kkalkolat u maħdum il-manteniment. Donnu hemmhekk jaraw l-income – jekk jarawha – ta’ dak il-ħin, u jekk l-income ta’ dak il-ħin ikun tajjeb, mela wisq probabbli l-manteniment se jkun on the higher side. Issa jekk iċ-ċirkostanzi jinbidlu trid tagħmel ġlieda legali li tieħu ż-żmien. Sadanittant qiegħed fi problema u se żżid il-problemi. Intom semmejtu li tiġi dikriminalizzata, jiġifieri xi ħadd li ma jħallasx il-manteniment m’għandu jispiċċa qatt il-ħabs. Imma jista’ jkun hemm ċirkostanzi fejn taraw li jkun hemm abbuż minn dik il-persuna u allura l-punizzjoni ta’ ħabs, issa jekk hijiex ideali jew le hija xi ħaġa oħra, għandha tkun hemm? Jew inkella f’kull ċirkostanza wieħed għandu jiddikriminalizza?

IL-PROFSESSUR IVAN SAMMUT: Il-proposta tagħna hija li għandha titneħħa mil-liġi kriminali u naturalment jekk hemm ordni tal-Qorti, il-Qorti Ċivili għandu jkollha u diġà għandha l-mekkaniżmu available, inkluż il-ħabs b’disprezz lejn il-Qorti, sabiex tinforza l-manteniment jekk ikun hemm bżonn. Jiġifieri m’għandux għalfejn ikun hemm proċess totalment separat quddiem qorti oħra li tinvolvi l-pulizija li m’għandhom x’jaqsmu xejn!  

Anke kif inhi l-liġi llum, jekk xi ħadd ma jħallasx manteniment u hemm ordni tal-Qorti dak jista’ jiġi disprezz bħal kwalunkwe ordni tal-Qorti, u sta għall-Qorti tal-Familja li tkun qed tgħix il-każ li tista’ tieħu deċiżjoni jekk tibgħatx il-ħabs jew le. Anzi l-ħabs jista’ jkun available anke għal kwalunkwe ħaġa oħra. Jekk hemm bżonn, u f’ċerti każijiet li titfa’ jumejn il-ħabs tista’ taħdem tajjeb mingħajr ma jkollha r-riperkussjoni ta’ proċess kriminali. Aħna m’aħniex qegħdin ngħidu li jekk hemm bżonn enforcement m’għandux ikun hemm enforcement. Imma l-liġi kriminali mhijiex adattata biex ikun hemm l-enforcement f’dan il-każ kemm għall-aċċess u kemm għall-manteniment.   

DR CONRAD BORG MANCHÈ: Il-problema tal-manteniment hi li ħafna deċiżjonijiet sfortunatament ikunu mingħajr motivazzjoni. L-imħallef tgħidlek rajt l-applikazzjoni, rajt ir-risposta u l-manteniment għandu jkun daqshekk. Ma tistax tagħmel hekk u dak huwa illegali. Ordni tal-Qorti ma tistax ma tkunx motivata. Dik l-ewwel ħaġa. It-tieni ħaġa hi li inti għandek żewġ tipi ta’ persuni; wieħed li ma jistax iħallas u ma jistax jagħmel mod ieħor u għandek ieħor li l-mara ma tagħtux aċċess għat-tfal u allura, minkejja li għandu l-flus ma jħallasx il-manteniment. Issa kif qal il-Professur għandek il-mandati, fejn dak jiġi dejn ċivili u tista’ taqbadlu persentaġġ mill-paga jekk ikun qiegħed jagħmilha biex jinki. Imma ma tistax taqbad lil kulħadd u titfgħu fl-istess keffa u twaddab il-ħabs lil xi ħadd għax qed jinki u l-ieħor għax m’għandux flus! Imma hekk qiegħed jiġri u qed inwaddbu lil kulħadd fl-istess keffa. Dan il-klijent partikolari għamel erba’ talbiet biex ibiddel u l-liġi tħallik tagħmel hekk. Jekk inti inbidlulek il-mezzi tista’ tagħmel hekk imma għal xi raġuni din iddeċidiet li xorta jrid iħallashom u spiċċa f’diffikultà kbira. Jiġifieri rridu nagħmlu distinzjoni bejn min ma jridx iħallas u min ma jistax iħallas.  

IS-SINJURA MARY GAUCI: Li xtaqt inżid bħala prevenzjoni hemm bżonn li nedukaw lit-teenagers u at some point fl-iskola għandhom jiġu murija r-responsabiltà li jagħżlu kif jagħżlu l-missier jew l-omm tat-tfal tagħhom. Aħna biex insuqu karozza rridu l-liċenzja imma biex ikollna t-tfal m’għandna bżonn xejn. U hemm bżonn li jkollna parental skills jew communication skills u li at some point dawn jiġu obbligatorji għax inti trid ... Ġieli jkun hemm problemi fil-familja għax ma jkunx hemm biżżejjed skills. Allura dawk għandhom jiġu mandatorji.

IS-SINJURA INGRID BALDACCHINO: Nixtieq nivverifika żewġ punti. Tajjeb ngħidu li bix-shared parenting - u aħna għalhekk qegħdin nirrakkomandaw ix-shared parenting - a vast majority tal-problemi tal-manteniment se jinqatgħu għax shared parenting huwa meta t-tfal qegħdin miegħi jieklu and whatever miegħi, u meta qegħdin mar-raġel jieklu and whatever mar-raġel. So din se tissolva waħedha. Imbagħad ovvjament jinqasmu l-extra-curricular expenses u expenses oħra. Jiġifieri din qiegħda f’moħħna u għalhekk nirrakkomandaw li x-shared parenting għandha tkun the rule and not the exception, to avoid dawn il-problemi estremi tal-manteniment.  

It-tieni kemm nikkjarifika tal-bord li ssuġġerejt. Is-suġġeriment tiegħi kien li jkollna board of professionals li jiddeċiedu fuq l-assessment tal-alienation u mhux fuq ix-shared parenting. Aħna qegħdin nirrakkomandaw li meta jkun hemm koppji li qegħdin jisseparaw, u jew il-medjatur jew il-ġenituri jew whoever comes across them, qed jara li hemm ħjiel ta’ alienation at a very early stage aħna qed ngħidu li din il-koppja trid tmur quddiem dan il-bord ta’ nies speċjalizzati u professjonali fejn hemmhekk isir an assessment biex naraw hemmx alienation jew le. U jekk hemm alienation dan l-istess bord jirrakkomanda interventions bħal pereżempju reunification therapy jew skont x’ikun hemm bżonn according to the case. Jekk dan il-bord jara li m’hemmx alienation għaliex tajjeb li nsemmu wkoll li din il-kelma saret qisha “buzzword” u qed tintuża daqsxejn iżżejjed ukoll. Għalkemm iva, xorta l-alienation cases jeżistu, tajjeb li jkun hemm dan il-bord ta’ professjonisti li jagħrbel dawn il-każijiet u jara jekk hemmx aljenazzjoni jew le. If it is alienation it has to go beyond the court, ma tistax tiġi treated mill-Qorti u mill-avukati like any other separation case. Jekk m’hemmx alienation, then yes the usual separation procedure will take place.

IĊ-CHAIRPERSON: Grazzi tal-kjarifika tiegħek. Ħa nsemmi żewġ punti. L-ewwel punt jekk it-tibdil propost tal-Qorti tal-Familja hux qed jolqot xi punti li semmejtu intom jew le. U t-tieni punt hu fuq ix-shared parenting, fejn ġaladarba l-proċess fil-Qorti hu dak li hu, li jfisser li hemm daqsxejn tul taż-żmien, għandna nistennew dak kollu u in the meantime t-tfal qegħdin forsi ma’ ġenitur wieħed a skapitu tal-ieħor? Jew għandha tkun xi ħaġa li tiġi deċiża daqsxejn qabel? U fil-każ minn min? Mill-ġudikant jew minn xi forma ta’ bord, assessuri jew huma x’inhuma? Kif għedtu intom il-ħin huwa kruċjali. Jekk inti għamilt sena l-bogħod mit-tfal tiegħek, dik is-sena tliftha għal dejjem u mhux se ġġibha lura. Dik is-sena ma tlifthiex inti biss imma tilfuha t-tfal għax tilfu wieħed mill-ġenituri; issa jekk hux l-omm jew il-missier hija immaterjali. Imma l-figura tat-tnejn hija importanti fil-ħajja tat-tfal.   
DR CONRAD BORG MANCHÈ: Naqbel ħafna ma’ dak li qalet Ingrid u ġieli tkellimna fuq li jrid issir assessment taż-żewġ ġenituri. Minn hemm irridu nitilqu. Jekk iż-żewġ ġenituri jkunu idoneji li jrabbu t-tfal tagħhom għandhom dritt għal nofs. U l-istess dritt it-tfal għax noqogħdu ngħidu min se jitkellem f’isem it-tfal jekk mhux il-ġenituri? L-avukat tat-tfal li ħafna minnhom lanqas għandhom tfal u allura lanqas jistgħu jifhmu d-dinamika mat-tfal?! Jiġifieri l-ġenituri jistgħu jitkellmu għat-tfal. Issa jekk is-sistema tkun a clean cut u inti ġenitur tajjeb ... Kull ġenitur jekk jaf li se jissepara jrid ikun ġenitur tajjeb jekk irid igawdi t-tfal tiegħu. Jekk nitilqu minn hemm, u anke nagħtu messaġġ hemm barra li jekk inti ġenitur tajjeb se jkollok dritt għal nofs it-tfal, ikun well and good għal kulħadd. 

Il-problema hi l-inċertezza - kif għedt fil-bidu – għax dik hija l-iktar ħaġa li teqred. Anke l-perjodu ta’ kemm iddum kawża, kieku jien nagħmilha li kawża tal-familja ma tistax iddum iktar minn sentejn. Għalfejn għandhom itellgħu lista ta’ xhieda ta’ madwar 26 ruħ u kawża tispiċċa ddum għaxar snin! Dawn l-affarijiet għandhom isiru kollha b’affidavit u f’sentejn kawża tinqata’ għax jekk iddum seba’ snin, tmien snin, għaxar snin il-ħsara li tagħmel lanqas jekk jagħtuk €20 miljun f’danni ma ssolvi xejn! Jekk il-preċett tliftu mhux se jerġa’ jiġi darb’oħra. Anke għat-tfal, li missierek ma kienx hemm minħabba deċiżjoni tal-Qorti ... L-affarijiet fejn tidħol il-familja u r-relazzjonijiet bejn it-tfal u l-ġenituri jridu jkunu ċari u tondi. Il-liġi trid tkun ċara u ma tagħtix diskrezzjoni bla sens lill-Qorti u jiddeċiedu kif iridu u kawża ma tispiċċa qatt! Bħalissa anke għaxar snin jew 15-il sena tista’ ddum kawża għax l-avukat fil-verità iġebbed billi joqgħod iġib ix-xhieda u lista ma tispiċċa qatt. Kieku jien nagħmel terminu ta’ sentejn biex kawża tinqata’, ħażin jew tajjeb.  

IĊ-CHAIRPERSON: L-Onor. Graziella Attard Previ

ONOR. GRAZIELLA ATTARD PREVI: L-ewwel nett grazzi talli lqajtu l-istedina tagħna u niskuża ruħi li wasalt tard. Nirringrazzja liċ-Chairperson li aċċetta t-talba tiegħi li niddiskutu dan is-suġġett. Kif dħalt smajtek tgħid li s-sitwazzjoni preżenti qed turina li l-każijiet ta’ separazzjoni dejjem qegħdin jiżdiedu, kemm separazzjoni ta’ nies miżżewġa jew li qegħdin f’relazzjoni oħra. Jiġifieri mhux bilfors żwiġijiet imma li jkun hemm dan it-tip ta’ break ups u li fihom ħafna drabi jispiċċaw jiġu involuti t-tfal. La din hija realtà li dejjem qiegħda tiżdied, kif ukoll naf li ssemmiet li jista’ jkun li l-parental alienation xi kultant tiġi overused to the extent li forsi it’s becoming a bit of a buzzword, allura kemm hija importanti li tiġi identifikata sew? 

Żgur li jekk aħna b’mod partikolari ngħożżu l-iktar riżorsa ta’ valur li għandna fis-soċjetà tagħna u ċjoè l-istituzzjoni tal-familja, żgur li rridu nagħmlu mill-aħjar li nistgħu biex nippreservawha, u li jekk hemm dawn ir-realtajiet li qegħdin jiżviluppaw irridu nimxu paripassu biex naraw kif noħolqu strutturi u affarijiet oħra li jimmitigaw dawn il-problemi li qed jiġu ffaċċjati. Biex nallaċċja mal-mistoqsija li għamel l-Onor. Carmelo Abela, il-proposti li qegħdin tressqu, - jew forsi ma smajtkomx issemmuha għax ma kontx preżenti fil-bidu tal-preżentazzjoni tagħkom - intom elenkajtuhom b’mod speċifiku? U ma’ kull proposta qegħdin taraw min se jiggwadanja minnha u x’tip ta’ affarijiet iridu jiġu emendati? Għandkom a clear document li juri dan? Għax jekk ipparteċipajtu fil-konsultazzjoni li saret mill-Gvern nimmaġina li ressaqtuhom hemmhekk. Imma ressaqtuhom verbatim jew ressaqtuhom f’forma formali?

IĊ-CHAIRPERSON: Is-Sinjura Gauci.

IS-SINJURA MARY GAUCI: Il-proposti elenkajniehom. Fuq fuq ħa ngħid li n-notifiki jridu jiġu diġitalizzati, li jkun hemm bord li jieħu ħsieb dawn il-każijiet, li tiġi dikriminalizzata t-338L u t-333Z u diversi punti oħra li se nagħmlulkom kopja tagħhom u ngħadduhielkom. Bażikament dawk huma l-iktar urġenti. U l-Qorti tal-Familja.

IĊ-CHAIRPERSON: Napprezzaw jekk tgħaddulna xi ħaġa bil-miktub permezz tas-Segretarju tal-Kumitat. 

IS-SUR ANTHONY GAUCI: Meta l-Gvern nieda l-konsultazzjoni pubblika aħna tajna aċċess lill-membri tagħna sabiex iħallu l-kummenti tagħhom fuq il-websajt tagħna. Ċerti kummenti qegħdin hawnhekk u bgħattnihom permezz ta’ email lilhom bħala kumitat. Inti staqsejt x’qed isir fuq il-public consultation. Li nista’ ngħid hu li aħna ma nafux x’ġara minn dakinhar lil hawn. Aħna ressaqna proposti ċari. Il-Professur Sammut ilu li għamilhom is-snin u ressaqniehom l-ewwel darba fit-technical committee li s-Sinjura Gauci kienet preżenti għalih. Imma mbagħad it-tieni kumitat, kemm-il darba stedinniehom għall-konferenza u ġew uħud minnhom, fosthom is-Sinjura Fiorini, li qalet li se ssir id-diġitalizzazzjoni tan-notifiki u li se jsir il-punt tat-tluq tal-50%, 50%. Imma fil-konkret aħna mhux kliem irridu imma fatti. 

Għaliex qegħdin nistennew u nkaxkru saqajna! Mela allura kulħadd qed jaqbel fuqha. Il-maġġoranza taqbel magħhom dawn. Għad hemm xi reżistenza u l-maġġoranza tagħha ġejja min-naħa tal-avukati. Hemm ċertu conflict of interest għax inti l-pappa tiegħek hemm qiegħda imma min-naħa l-oħra mhux sew li nużaw it-tfal b’dan il-mod! Jien naħseb li għandhom lok fejn jagħmlu ħafna flus hemmhekk. Semmejtu l-aġenzija u nerġa’ ngħid l-aġenzija importanti li tieħu ħsieb dawn il-każijiet barra l-Qorti. Dr Manchè semma sentejn imma jien ukoll naraha ħafna sentejn. L-Awstralja ssir ġurnata sħiħa fuq każ. L-ewwel ġurnata isir il-kumitat u jsir l-assessment mill-bord. Imbagħad iġġib l-evidenza kollha. 

Naf b’kawża partikolari li għentha jien hawn Malta. Omm marret l-Awstralja, fejn kif għedt dawn jaraw il-ġurnata kollha mid-9.00 a.m. sal-5.00 p.m. fuq dak il-każ partikolari. Illum jisimgħu lill-omm u l-għada jisimgħu lill-missier jew viċi versa. Imbagħad jiddeċiedu within months u mhux noqogħdu nkarkru s-snin. Anke inti għamilt aċċenn mal-FSWS fuq dan id-dewmien kollu. Ma jagħmilx sens.  

IĊ-CHAIRPERSON: Il-punt għamiltu ċar u anke fuq l-avukati naqbel miegħek bl-eċċezzjoni tal-Onor. Paula Mifsud Bonnici.

L-Onor. Katya De Giovanni.

ONOR. KATYA DE GIOVANNI: L-ewwel ħaġa nixtieq nirringrazzjakom talli ġejtu u naqbel ma’ ħafna mill-punti li semmejtu. Fil-fatt jien qiegħda fit-tieni żwieġ tiegħi u allura l-affarijiet li semmejtu kważi kważi għexthom xi ftit fil-ħajja tiegħi personali. Xi ħaġa li forsi nixtieq nirrimarka hija jekk ħdimtux mal-Kamra tal-Avukati fejn tidħol l-etika tal-avukati. Jien naħseb li ad interim hija xi ħaġa li ta’ min wieħed jagħfas fuq kemm avukat qiegħed jimxi etikament forsi jsiru rapporti biex dak li jkun jista’ jiġbed l-attenzjoni ta’ ċerti avukati, speċjalment fuq id-diskors li semmejt inti. 

Punt ieħor li xtaqt insemmi kien fuq l-issue tar-rutina. Forsi tistgħu tikkonsidrawha din għax it-tfal ċertu element ta’ rutina jrid ikollhom. Issa fejn tidħol ix-shared parenting din tista’ tpoġġi xi ftit tad-diffikultajiet, biss però jekk forsi tkunu tistgħu taħdmu mal-avukati, bħala outreach, fejn tissuġġerixxi anke mal-maġistrati u mal-imħallfin, kif jista’ jkollok shared parenting u tagħtu eżempji konkreti ta’ kif jista’ jkun hemm din ir-rutina. Għall-argument pereżempju, dejjem l-istess ġenitur jiġbor it-tfal mill-iskola. U mbagħad jagħmlu sagħtejn, tlieta, ma’ dak il-ġenitur u mbagħad il-ġenitur l-ieħor jeħodhom għas-6.00 p.m., ilestilhom xi ħaġa x’jieklu u jdaħħalhom jorqdu. Imbagħad jaraw fil-weekend x’jista’ jsir. Imma jkun hemm iktar shared parenting kif qegħdin tgħidu intom. Xtaqt inkun naf x’taħsbu minn dak li qed ngħid biex forsi nkomplu nixprunaw id-diskussjoni f’din id-direzzjoni. Grazzi.

IS-SINJURA INGRID BALDACCHINO: Min-naħa tiegħi ħa nirrispondik fuq l-aħħar punt u forsi l-kollegi tiegħi jweġbuk fuq il-kumplament. Jien li naħdem ħafna mal-ġenituri li jkunu qed jisseparaw, dan li qed tgħid inti nagħmlu magħhom b’mod rett ħafna. Aħna nagħmlu dak li ngħidulu parenting plan, fejn jien niftiehem mal-ġenituri pass pass, ġurnata b’ġurnata, il-ħajja ta’ dawn it-tfal kif se tkun. U allura min se jeħodhom l-iskola u min se jġibhom mill-iskola, min se jeħodhom il-mużew, x’se jagħmlu fil-weekend, x’se jagħmlu meta jkun hemm il-birthdays u l-Milied. Nagħmlu dak li ngħidulu a parenting plan li jiġi diskuss maż-żewġ ġenituri. Din ġieli teħodli ftit tal-ħin mhux ħażin għax ikollok xi ġenitur li ma jaqbilx ma’ ħaġa jew oħra. Imma naslu biex ikollna a happy medium fejn naqblu t-tnejn.

Ħafna drabi dan il-parenting plan jiġi sottomess mal-kuntratt tas-separazzjoni. Jekk it-tfal ikunu naqra kbar, I would say over 8 or 9, ġieli ninkludihom ukoll għax tiskanta kemm joħorġu b’ideat. Pereżempju, inkun qed naħseb li hemm xi ħaġa li se tkun problematika imma mbagħad it-tfal jgħiduli li għalihom tajjeb li darba jiġi għalihom il-papa u darba tiġi l-mama. Meta t-tfal ikunu ftit ikbar I include the children fil-parenting plan. U allura fir-rakkomandazzjoni tagħna I would say li l-bord stess, parti mir-remit tiegħu għandu jkun li jgħin lil dawn il-ġenituri biex ifasslu dawn il-parenting plans.

ONOR. KATYA DE GIOVANNI:  Ad interim, jiġifieri sakemm isir dak kollu li qegħdin tissuġġerixxu intom jista’ isir ftit mitigazzjoni mas-sistema li hemm bħalissa biex ċerti affarijiet immexxuhom aktar ’il quddiem għax ovvjament inti qiegħda taħdem fi ħdan is-servizzi li tagħti b’mod privat u fis-soċjetà fil-Happy Parenting imma ħaddieħor, li forsi lanqas biss għandu notion ta’ kemm huma importanti dawn l-affarijiet, kif nistgħu nagħmlu biex nilħquhom ukoll? 

IS-SUR ANTHONY CAUCHI: Ma nafx għednihiex imma naħseb għamlet aċċenn għaliha fuq meta għedna li jrid ikollna kors obbligatorju. Naħseb li dan irid isir mill-Edukazzjoni. Aħna nemmnu fil-bidu nett bħala teenager lil min se tagħżel, u mbagħad issuġġerejna lill-Ministru tal-Edukazzjoni waqt il-public consultation mas-Sur Matthew Vella, issuġġerejna li jsir xi ħaġa simili bħall-kors ta’ Kana, li huwa obbligatorju qabel koppja tiżżewweġ. U allura l-Istat għandu jagħmel kors obbligatorju f’ħinijiet differenti għall-etajiet tat-tfal. Pereżempju, għandek it-terrible twos and threes fejn bħala ġenituri għandek bżonn l-għajnuna kif tkun responsabbli u kif tagħmel ix-shared parenting.  Jekk missier jipprova jfarfar ngħinuh biex jirriforma ruħu. Tal-manteniment l-istess tieħu r-responsabiltà u mhux taqbad u taqtà u titfgħu l-ħabs! Jiġifieri r-riforma għandha ssir u l-edukazzjoni hija importanti.  

Issa jekk jisseparaw dan il-kors għandu jkun obbligatorju. Ingrid semmiet l-età ta’ tmien snin, fejn hemmhekk ukoll naraw tibdila oħra fit-tfal. Imbagħad fit-teenagers għandek tibdila oħra. Allura għax ma jsirx obbligatorju li bilfors trid tagħmel dan il-kors min-naħa tal-Edukazzjoni jew min-naħa tas-social policy. Aħna ltqajna magħhom il-ġimgħa l-oħra u semmejnieha din. Jiġifieri jkun hemm xi tip ta’ edukazzjoni fejn il-ġenituri jitgħallmu, u anke on a national level naħseb importanti li noħolqu ħafna aktar awareness fuq dan is-suġġett biex ma nibqgħux nużaw it-tfal bħala arma. Din anke għan-nanniet tgħodd. In-nanniet ukoll jistgħu jagħmlu third party alienation. 

Third party alienation tista’ tiġri minn tal-familja imma tista’ tiġri wkoll mis-sistema. Jekk inti għandek persuna li hija biased jew forsi għandha issues hi stess imma għandha xi tip ta’ awtorità għax għandha warrant ... U għalhekk naħseb importanti li jkun il-bord, b’mod kollettiv li jieħu deċiżjoni u mhux ikun bniedem waħdu. Il-pulizija għandhom il-cameras illum. Allura għalfejn is-social workers ma jkollhomx ukoll jew inkella l-investigazzjonijiet ikunu recorded?! Naħseb li t-trasparenza hija importanti.

IĊ-CHAIRPERSON: Dr Borg Manché.

DR CONRAD BORG MANCHÉ: Rutina u stabbilità nisimgħuha ħafna. L-istabbilità tat-tfal. Issa biex ikollok tfal stabbli kulħadd jaf li dawn iridu jitrabbew maż-żewġ ġenituri.  Li ġenitur imur jarahom 8 sigħat, jew imur għalihom l-iskola u jeħodhom id-dar mhux qed ikun missier effettiv fl-iżvilupp tagħhom. U dan li qed jiġri f’ħafna każi għax il-Qorti tiddeċiedi li jista’ jarahom biss għal tmien sigħat fil-ġimgħa! Ma jistax ikun missier għax dawn qed inċaħħduhom milli jkunu ġenituri vera. Jgħidulek għax iridu li jkollhom il-kamra tas-sodda tagħhom imma qed inħalltu ħafna affarijiet f’daqqa! Ikollhom kamra tas-sodda għand il-missier u jkollhom kamra tas-sodda oħra għand l-omm. M’għandhiex tirbaħ dik fuq l-istabbilità tat-tifel li jitrabba maż-żewġ ġenituri! 

ONOR. DAVINA SAMMUT HILI: Dr Borg Manchè, il-Qorti kif tista’ tidentifika kemm-il sigħat jagħmel mal-ġenituri?   

DR CONRAD BORG MANCHÈ: Hija kompletament at their discretion! Il-liġi ma tgħidlekx li jekk tiġi f’din is-sitwazzjoni għandek garantit 20 siegħa f’ġimgħa mat-tfal. M’hemmx. Għandi klijent ilu erba’ snin jara t-tfal darba kull ħmistax, Ħadd iva u Ħadd le! Jista’ dan jgħid li hu missierhom?! Ma jistax. L-Istat qiegħed iċaħħad lit-tfal minn missierhom u lill-missier qiegħed iċaħħdu mit-tfal tiegħu! Ġennata din.

IS-SUR ANTHONY CAUCHI: Importanti li noqogħdu attenti fuq il-ħin u d-deċiżjonijiet li qegħdin jittieħdu. L-istess l-aċċess qegħdin jeħduha fuq il-manteniment. U l-ewwel għamel aċċenn għaliha Dr Borg Manchè fuq kif jistgħu jikkalkulawha. Jekk inti tmur tieħu loan mill-bank it is calculated daily. Naqblu? Din iċ-child support agency qiegħeda l-Ingilterra u qiegħda wkoll l-Awstralja and they will calculate kemm qed tagħmel ħin mal-mama, kemm qed tagħmel ħin mal-papa, jikkalkulaw l-income tal-mama u l-income tal-papa u joħroġ bilanċ. And we are about balance.

IS-SINJURA MARY GAUCI: Is-sitwazzjoni hija ħafna iktar milli naħsbu. Ikollna każijiet ġodda kull ġimgħa biex ma ngħidx kuljum, ġieli ppreżentati min-nanniet imma anke mill-ommijiet. Pereżempju, kellna omm li lit-tifel lanqas tarah fil-Mother’s Day! Tal-biki.   Hemm ħafna missirijiet imma hemm ommijiet ukoll. Importanti li l-affarijiet isiru malajr kemm jista’ jkun. Min-naħa tagħna se nippreżentawlkom il-proposti tagħna. Grazzi.

IĊ-CHAIRPERSON: Sinjuri, nirringrazzjakom. Kienet laqgħa verament interessanti. Ħriġtu b’ħafna suġġerimenti u ideat, fejn ċerti affarijiet mhumiex ta’ barra minn hawn kif għedt tajjeb inti Prof. Jiġifieri b’inteventi żgħar nistgħu nħallu differenza u nirbħu ż-żmien. Ovvjament imbagħad hemm bidliet oħra li forsi jistgħu għandhom bżonn iktar ħsieb u daqsxejn iktar żmien biex isiru. Semmejna wkoll ir-riformi li qed jiġu suġġeriti mill-Eżekuttiv jew mill-Ministeru at this point. Imbagħad naraw biex se jiġu l-Parlament bħala Eżekuttiv. Importanti li jkollna l-punti tagħkom biex inkunu nistgħu nsemmuhom. Dan il-Kumitat se jiltaqa’ darb’oħra biex ikompli din id-diskussjoni ma’ stakeholders oħrajn. Nixtiequ li jkollna hawnhekk il-Pulizija u rappreżentant mill-ġudikatura. 

IS-SINJURA MARY GAUCI: U forsi anke t-tobba. 

IĊ-CHAIRPERSON: Jekk forsi tafu lil min nistgħu nistiednu fuq dan is-suġġett nitlobkom tgħaddu l-informazzjoni lis-Segretarju tal-Kumitat.
 AFFARIJIET OĦRA

IĊ-CHAIRPERSON: Ma nafx jekk għandkomx xi ħaġa li tridu tressqu. Min-naħa tiegħi nfakkarkom li għad għandna r-rapport dwar iċ-childcare li konna għamilna diskussjoni fuqu li għad irridu nagħtu l-feedback tagħna fuqu. Għalhekk jekk għandkom xi feedback ibagħtu lis-Segretarju tal-Kumitat ħalli nikkonkludu dik id-diskussjoni.   Grazzi. 

Fis-7.21 p.m. il‑Kumitat aġġorna għal data li kellha tiġi komunikata aktar tard.

